
ᑮᓇᐅᔭᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᑦ (ᐊᐅᓚᑦᑎᔾᔪᑎᓄᑦ ᐊᒻᒪᓗ ᒪᑭᒪᔾᔪᑎᓄᑦ) 
ᐱᖁᔭᖅ, ᓈᓴᐅᑖ 2, 2005-2006 
(ᐊᖏᕈᑕᐅᔪᖅ ᑎᓯᐱᕆ 02, 2005) 

 
ᐃᒪᐃᒻᒪᑦ ᓇᓗᓇᕈᓐᓃᕐᒪᑦ ᑐᓴᒐᒃᓴᓐᖑᖅᑎᑕᐅᔪᒥᒃ ᑲᒥᓯᓇᒥᑦ ᐊᒻᒪᓗ ᖃᔅᓯᐅᓂᐊᕋᓱᒋᔭᐅᔪᑦ 
ᓇᓚᐅᑦᑖᕈᑕᐅᔪᑦ ᑎᑎᕋᖅᑕᐅᓯᒪᔪᓂᒃ ᑐᓴᒐᒃᓴᒧᑦ ᐃᓚᒋᔭᐅᓯᒪᔪᓂᑦ, ᑖᒃᑯᐊ ᑮᓇᐅᔭᑦ 
ᖃᔅᓯᐅᓇᔭᕐᓂᖏᑦ ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᓂ ᑎᑎᕋᖅᑕᐅᓯᒪᔪᓂ ᑖᔅᓱᒧᖓ ᐱᖁᔭᕐᒧᑦ 
ᐊᑭᓕᐅᑎᒃᓴᐅᖁᔭᐅᕗᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᓐᓄᑦ 
ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓂᐊᖅᑕᖓᓄᑦ ᐃᓱᓕᕝᕕᖃᕐᓗᓂ ᒫᕐᔨ 31, 2006; 
 
ᑕᐃᒪᐃᒻᒪᑦ ᑲᒥᓯᓇᒋᔭᐅᔪᖅ ᓄᓇᕗᒧᑦ, ᑎᓕᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 
ᑐᑭᖏᑦ 
1. ᑐᑭᖏᑦ ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂᑦ 1-ᒥᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᕐᓂᒃᓴᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑮᓇᐅᔭᓕᕆᓐᓇᐅᑉ ᐊᕌᒍᖓᓄᑦ ᐃᓱᓕᕝᕕᖃᖅᖢᓂ ᒫᕐᔨ 31, 
2006-ᒧᑦ. 
 
ᑮᓇᐅᔭᑦ ᐃᓚᒋᐊᕈᑎᑦ ᐊᑐᕈᑕᐅᓂᖏᑦ 
3. (1) ᐃᓚᓕᐅᔾᔭᐅᓯᒪᓂᐊᕐᓗᓂ ᖃᔅᓯᑐᕋᔭᕐᓂᖏᓐᓄᑦ ᐱᔪᓐᓇᖅᑎᑕᐅᓯᒪᔪᓂ ᑖᒃᑯᐊ 
ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ (ᐊᐅᓚᑦᑎᔾᔪᑎᓄᑦ ᒪᑭᒪᔾᔪᑎᓄᓪᓗ) ᐱᖁᔭᒧᑦ, 2005-2006-ᒧᑦ 
ᐊᒻᒪᓗ ᑮᓇᐅᔭᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᑦ (ᐊᐅᓚᑦᑎᔾᔪᑎᓄᑦ ᐊᒻᒪᓗ ᒪᑭᒪᔾᔪᑎᓄᑦ) 
ᐱᖁᔭᖅ, ᓈᓴᐅᑖ 1, 2005-2006, ᒪᓕᒍᑎᖃᕐᓗᑎᒃ ᖃᔅᓯᑐᕋᔭᕐᓂᖏᓐᓄᑦ ᐋᖅᑭᒃᑕᐅᓯᒪᔪᑦ 
ᑕᑯᒃᓴᐅᕗᑦ ᑕᕝᕙᓂ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᓂ ᑖᒃᑯᓇᓂ 
ᒥᑭᒡᓕᒋᐊᖅᑕᐅᓯᒪᔪᑦ ᑎᑎᕋᖅᓯᒪᔪᓂ ᐊᕙᓗᔭᐅᓯᒪᔪᓂᑦ.  
 
ᒥᑭᒡᓕᒋᐊᖅᑕᐅᓂᖓ ᐊᖏᓂᖓ 
 (2) ᑕᐃᒪᐃᒃᑲᓗᐊᖅᑎᓪᓗᒍ ᖃᔅᓯᑐᕋᔭᕐᓂᖏᑦ ᐋᖅᑭᒃᑕᐅᓯᒪᑎᓪᓗᒋᑦ ᑮᓇᐅᔭᑦ 
ᐊᑐᖅᑕᐅᓂᐊᕐᓂᖏᑕ (ᐊᐅᓚᑦᑎᔾᔪᑎᓄᑦ ᐊᒻᒪᓗ ᒪᑭᒪᔾᔪᑎᓄᑦ) ᐱᖁᔭᖓᓐᓄᑦ, 2005-2006-ᒥ 
ᐊᒻᒪ ᑮᓇᐅᔭᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᑦ (ᐊᐅᓚᑦᑎᔾᔪᑎᓄᑦ ᐊᒻᒪᓗ ᒪᑭᒪᔾᔪᑎᓄᑦ) 
ᐱᖁᔭᖅ, ᓈᓴᐅᑖ 1, 2005-2006-ᒥ, ᑎᑎᕋᖅᓯᒪᔪᖃᖅᐸᑦ ᐊᕙᑎᓕᐅᖅᓯᒪᔪᒥᒃ ᑭᓱᓄᑦ ᖃᖓ 
ᓴᖅᑭᓐᓇᔭᕐᓂᖏᓐᓂ, ᑲᑎᓪᓗᒋᑦ ᖃᑦᓯᐅᓂᖏᑦ ᐊᑭᓕᖅᑕᐅᒍᑎᖏᑦ ᒥᑭᒡᓕᒋᐊᖅᑎᑕᐅᓇᔭᖅᑐᑦ 
ᖃᑦᓯᐅᓂᖏᓐᓂᒃ ᒪᓕᒡᓗᑎᒃ ᐊᕙᓗᑎᑕᐅᓯᒪᔪᒥᑦ. 
 
ᑮᓇᐅᔭᖅᑐᕈᑎᒃᓴᐃᑦ ᐱᔾᔪᑎᒃᓴᖏᑦ 
4. ᖃᔅᓯᐅᔭᕆᐊᖃᕐᓂᖏᓐᓂᒃ ᐅᓄᕐᓂᖏᑕ ᑭᒡᓕᒃᓴᖏᑦ ᐊᑐᓂᑦ ᓇᓗᓇᐃᔭᐅᑎᓃᑦᑐᑦ 

ᑮᓇᐅᔭᑦ ᐊᑐᖅᑕᐅᔪᓐᓇᖅᑐᖅ ᐅᐃᒍᑦᑕᓕᕐᕕᒃᓴᖏᑦ ᐊᑐᖅᑕᐅᔪᓐᓇᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᐅᓚᔾᔪᑎᒃᓴᖏᓐᓄᑦ ᒪᑭᒪᔾᔪᑎᒃᓴᓄᓪᓗ ᐊᑭᓕᖅᓱᕆᐊᓕᖕᓄᑐᐊᖅ ᐊᒻᒪᓗ ᐊᓯᖏᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐱᓕᕆᔾᔪᔾᔨᔪᓄᑦ, ᒪᓕᒡᓗᑎᒃ ᓇᓗᓇᐃᔭᐅᑎᓂ ᑎᑎᕋᖅᓯᒪᔪᓂᒃ.  
 
ᐃᓱᓕᓐᓂᖓ ᑮᓇᐅᔭᓄᑦ ᐊᑐᖅᑕᐅᔪᒃᓴᓄᑦ 
5. ᒪᓕᒡᓗᒋᑦ ᑎᑎᕋᖅᓯᒪᔪᑦ ᑕᕝᕙᓂ ᑮᓇᐅᔭᓕᕆᓂᕐᒧᑦ ᐱᖁᔭᓂ ᐃᓚᖏᑦ 36 ᐊᒻᒪ 37-ᒥᓗ, 
ᐱᔪᓐᓇᕐᓂᖃᕐᒪᑕ ᐱᖁᔭᒥ ᓇᓗᓇᐃᖅᑎᖅᓯᒪᔪᓂ ᖃᓄᑎᒋ ᐊᑭᓕᖅᓱᐃᑎᒋᔭᕆᐊᖃᕐᒪᖔᖏᑕ 
ᑭᓱᒧᓪᓗ ᐱᓪᓗᒍ ᖃᔅᓯᐅᑦᑕᕆᐊᖃᕐᓂᖏᓐᓂᒃ ᓇᓗᓇᐃᖅᑎᖅᓯᒪᔪᑦ ᐃᓱᖃᕐᓂᐊᕐᒪᑕ ᒫᔾᔨ 31, 
2006-ᒧᑦ. 
 
ᑮᓇᐅᔭᓕᕆᓂᕐᒧᑦ ᑲᑎᑎᕆᓂᖅ 
6. ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᕕᓃᑦ ᒪᓕᒍᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ 
ᓇᓗᓇᐃᖅᑕᐅᓯᒪᓂᐊᖅᐳᖅ ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ ᒪᓕᒍᑎᖃᕐᓗᑎᒃ ᑎᑎᕋᖅᑕᐅᓯᒪᔪᑦ 
ᐊᕕᒃᓯᒪᓂᖏᑕ ᐃᓚᖓᓂ 72-ᒥ ᐊᒻᒪᓗ 73-ᒥᓗ ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ 
ᐱᖁᔭᕐᒥᑦ. 
 
ᑲᔪᓯᓂᖅ 
7.  ᑖᓐᓇ ᐱᖁᔭᖅ ᐊᑐᓕᕐᕕᖃᖅᑎᑕᐅᕗᖅ ᐄᑉᐳᕈ 1, 2005-ᒥᑦ.  

ᖃᖓ ᓴᖅᑭᓐᓇᔭᕐᓂᖏᑦ  
 

ᑮᓇᐅᔭᑦ ᖃᔅᓯᐅᓂᖏᑦ ᐊᑐᖅᑕᐅᓂᐊᖅᑐᑦ ᑮᓇᐅᔭᓕᕆᓐᓇᐅᑉ  
ᐊᕌᒍᖓᓄᑦ ᐃᓱᓕᕝᕕᖃᕐᓗᓂ ᒫᕐᔨ 31, 2006-ᒧᑦ 

 
 
ᓂᕈᐊᕐᓂᖅ 1: ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ 
 
ᑭᓱᓄᑦ 
ᓈᓴᐅᑖ                ᐱᔾᔪᑎᖏᑦ ᖃᑦᓯᐅᓂᖏᑦ 

 
  

1. ᒪᓕᒐᓕᐅᖅᑏᑦ $       200,000 
2. ᐊᐅᓚᑦᓯᔨᕆᔩᑦ ᒐᕙᒪᐅᖃᑎᓕᕆᔩᓪᓗ 661,000 
3. ᑮᓇᐅᔭᓕᕆᔩᑦ 103,000 
4. ᐃᖅᑲᓇᐃᔭᖅᑎᓕᕆᔨᒃᑯᑦ (1,495,000) 
5. ᒪᓕᒐᓕᕆᔨᒃᑯᑦ 760,000 
6. ᐃᓕᓐᓂᐊᖅᑐᓕᕆᔨᒃᑯᑦ 1,209,000 
7. ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 442,000 
8. ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪ ᒐᕙᒪᒃᑯᑦ ᓱᓇᒃᑯᑖᓕᕆᔨᖏᑦ 1,601,000 
9. ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 193,000 

10. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 1,098,000 
   
 ᑲᑎᓪᓗᒋᑦ ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ: $    4,772,000 
   
 ᑲᑎᓪᓗᒋᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᑦ: $    4,772,000 
 


